[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






Miguel Sanz presidenteak Suhiltzaileen Parke Zentral berria inauguratu du Cordovillan
Base berria hurrengo asteazkenean, maiatzak 6, hasiko da funtzionamenduan 10 milioi euroko inbertsioa egin ostean 
Osteguna, 2009ko apirilak 30.  Nafarroako Gobernuko presidenteak, Miguel Sanz Sesmak, Suhiltzaileen Parke Zentral berria inauguratu du gaur goizean; parkea Cordovillan, Iruñerako Hegoaldeko Sarreraren ondoan, dago. Base berria hurrengo asteazkenean, maiatzak 6, hasiko da funtzionamenduan. 


Inaugurazio-ekitaldian, beste agintarien artean, lehen presidenteorde eta Lehendakaritza, Justizia eta Barne kontseilaria Javier Caballero Martínez; Barne zuzendari nagusia, Juan Ramón Rábade Iráizoz; eta David Sáinz Jiménez, Larrialdietarako Nafarroako Agentziako (zeinen mendekoa den Prebentzio, Su Itzalketa eta Salbamendu Zerbitzua) zuzendari kudeatzailea, izan dira. Presidenteak inaugurazioaren oroigarrizko plaka estalgabetu du eta jarraian, Sáinzek instalazioen bisita gidatua egin du. 

Orain arte Iruñeko Aralar kaleko parke txikiak egin ditu zentral lanak. Cordovillakoak paper hori indartuko du. Lau xede nagusi izango ditu: Iruñeko eta bere eskualdeko beharrei erantzun; eskualdeko beste hamar parkeri lagundu (Altsasua, Oronoz-Mugairi, Nabaskoze, Auritz, Zangoza, Tafalla, Azkoien, Lizarra, Lodosa eta Tutera); Nafarroako Gobernuaren zerbitzura dagoen helikoptero-flota zentralizatu, bi helikopterok, horietako bat medikalizatua, eta udarako kanpainarako kontratatzen den hirugarren batek osatua,; eta bere instalazioetan beste zerbitzu batzuk eman, horien artean udako suteen prebentzio-kanpaina, eta talde bereziak eta ekipo medikalizatuak. 
Horrela, parke horretara arte egun Aralarko parkean dagoen Suhiltzaileen SAMU-UCI anbulantzia eramango da, hilabete batzuen buruan helikoptero medikalizatuarekin koordinazioan lan egin dezan. 
Gogoan izango denez, muinoaren goialdean, Reyno de Navarra Estadiora ematen duen aldean, ,heliportua eta 4.193 metro karratuko hangarra eraikiko dira, 514 metroko lurreratzeko eta aireratzeko pistaz, 2.475 metro karratuko aparkatzeko pistaz eta pilotuentzako eta mekanikarientzako bulegoez (1.204 metro karratu). Heliportua martxan denean, bai helikopteroko zerbitzu medikalizatuak bai udako baso-kanpaina base horretatik eramango dira aurrera. Ekitaldi honetan, Miluceko parkeak martxan jarraituko du, kanpainako lurreko brigada Cordovilla egongo delarik, anbulantzia medikalizatuaz gain.

Cordovillan lanak 2006ko abenduan hasi ziren. Inbertsioa 10 milioi eurokoa izan da guztira (8 milioi obrentzat, 0,5 zuzendaritza fakultatiboarentzat eta 1,5 askotariko ekipamendu teknikoarentzat). Azpiegitura Obenasa eraikuntza-enpresak egikaritu du,y Bidasoa Arkitektura Bulegoa, S.L.-ren zuzendaritzapean.
Instalazio horietan lan egiten duten 120 pertsonak pixkanaka hasi dira lanean. Zuzendariak eta Suhiltzaile Zerbitzuko langile teknikoak (3 ofizial, 4 ofizialordek, prestatzaile fisiko eta ibilgailuen unitateko arduraduna, besteak beste) eta administratiboak urtarrila amaieran hasi ziren lanean. Langileria operatiboa, larrialdiei aurre egin behar dietenak, ofizialorde 1ek, 3 sarjentuk, 14 kabok, 56 suhiltzailek, anbulantzia medikalizatuko osasun-zerbitzuak (6 mediku eta 6 erizaintzan diplomatu) eta telefonogunerako 8 zerbitzu lagungarrik, osatzen dute. 

Halaber, bi pertsona arnasa hartzeko ekipo autonomoak mantentzeaz arduratuko dira, beste bi biltegi nagusia zeta beste hiru ibilgailuen unitateaz. Era berean, ureko erreskateko taldeak parke zentralean du egoitza. Baliabide horiei Iruñean udako baso-suteen kanpainarako kontratatutako errefortzuak batuko zaizkiei. 

Ekipamendu teknikoari dagokionez, parkeko kotxetegian honakoa joango da: 30 metroko autoeskala automatikoko ibilgailua, duela gutxi erosia; Aginte Postu Aurreratua, ‘laCaixa’-k larrialdiak in situ koordinatzeko emana; 4 SAMU-Erreskate anbulantzia; 4 autoponpa; beso artikulatu bat eta beso anitz bat; langileak garraiatzeko bost ibilgailu eta agintarientzako eta laguntzarako hainbat; lau ponpa beste parkeetan matxurak izan ezkero; eta Urezko Erreskate Taldearentzako erreskate-ibilgailu arina, urpeko erreskaterako bereziki prestatua, besteak beste. 
Parke Zentralak 40 ibilgailurentzako aparkaleku estalia, matxura izanez gero hornikuntza elektrikoaren ordezko gasoliozko sorgailu bat, aire konprimituko botilak betetzeko konpresore bat, zoru bero-emaile bidezko berokuntza instalazio osoan eta eguzki-energia bidezko elikadura ditu. Era berean, argiztatze, telefono eta alarma instalazio guztiek funtzionamendu automatizatua eta zentralizatua izango dute. 

Cordovilla, Aralar eta Hirukoiztarrak 

Iruñeko Eskualdeko hiri-hazkundeak, urbanizazio eta industrialde berriez, eta hartzen ari den garrantzia demografikoak Nafarroako Gobernuak Iruñean kokatua zegoen suhiltzaileen parke zentralaren kokapena berrikustera derrigortu zuen, Nafarroako hiriburutik kanpo eman beharreko zerbitzuen arreta-denbora ez baitzen onargarria, gehienbat hiri osoa zeharkatu beharra baitzegoen. 

Gainera, parkean langile edo jarduera gehiago egotea ezinezkoa zen tokiaren tamaina mugatua zela eta. Horrez gain, prebentzio, su itzalketa eta salbamendu zerbitzuen urtaroko beharrei (udako sute-kanpaina, esaterako) erantzutea ezinezko egiten zuen, jardun horretarako urtero Landa Garapena eta Ingurumena Departamentuak Milucen (Iruñea) lagatako lurretan behin-behineko parkea jartzen delarik.

Iruñeko Aralar kaleko parkeak martxan jarraituko du Hirukoiztarreko berriko lanak amaitu bitartean. Bere egiteko nagusia Nafarroako hiriburuko hiri-izaerako beharrak erantzutea izango da. Hala ere, Cordovillako Parke Zentralak lehen Aralarretik erantzuten ziren kasu batzuk hartuko ditu, non 35 suhiltzaile, 7 kabo eta sarjentu arduradun bat egongo diren. Isokronoei buruzko txostenen arabera, Cordovillako baseko suhiltzaileek Iruñeko Eskualdeko hegoaldeko larrialdiak erantzungo dituzte, erantzun-denbora txikiagoa baita. Bestalde, Aralarkoa iparraldeko eta N-121-A errepideko (Iruñea-Frantzia, Belatetik) larrialdiez arduratuko da.
Era horretan, parke zentrala udalerri hauez arduratuko da lehenik: Agoitz, Barañain, Beriain, Berriobeitio, Berriogoiti, Oltza Zendea, Zizur, Zizur Nagusia, Galar, Ibargoiti, Itzagaondoa, Legarda, Obanos, Orkoien, Ollo, Uterga, Untzue, Atetz, Esteribar, Basaburua, Noain (Elortz Harana), Egues, Ollo, Lizoain-Arriasgoiti, Imotz, Zabaltza, Biurrun-Olkotz, Tiebas-Muru Artederreta, Longida eta Txulapain. Bestalde, Aralarko parkea zonako base bihurtzen da eta bere jarduketak honako udalerrietan eramango ditu aurrera: Iruñea, Antsoain, Burlata, Uharte, Olaibar, Atarrabia, Ultzama eta Berriozar. 

Aralarko parkea kokatzen deneko lurretan Sanferminetako Museoa eraikiko da. Horrek Iruñean hiri-parke berria eraikitzera derrigortzen du, Hirukoiztarrena. Duela gutxi Nafarroako Gobernuaren eta  Iruñeko Udalaren artean izenpetutako akordioaren arabera, Oblatuen zubia eta Iruñeko Nafarroa Hiribidea lotuko dituen zubiaren ondoan eraikiko den bidearen ondoan kokatuko da, 1.875.000 euroko aurreikusitako aurrekontuaz; horietatik 1.500.000 Nafarroako Gobernuak jarriko ditu. Jarduketa ‘Nafarroa 2012 Planean’ jasotzen da. Hiri-parkea 2010eko lehen hiruhilekoan amaitua egon liteke. 

Hirukoiztarren zentro horrek hiri-parke eta lehen esku-hartze izaera izango ditu, hau da, edozein motako esku-hartzea egiteko giza baliabideak eta baliabide materialak izango ditu, behar izanez gero parke zentralaren laguntza izanez. 

2008an Aralarko parkeak 4.834 esku-hartze izan zituen guztira, hau da, Nafarroako suhiltzaile guztienaren (9.415) erdia baino gehiago (%52,3); horietatik gehienak salbamenduak izan ziren, guztia 3.492 esku-hartzez (2.732 osasun-lekualdaketa eta 436 erreskate). 

Denera, suhiltzaile-zerbitzuaren langileria 425 pertsonek osatzen dute, suhiltzaileen, agintarien eta laguntzaileen artean. Urtaroko arriskuko garaietan (uda eta negua) aldi baterako langileak kontratatzen dira. Suhiltzaile profesional eta kontratatuei 140 suhiltzaile boluntario batzen zaizkie. 425 pertsona horietatik, 150 gutxi gorabehera Iruñekoak dira (Cordovillako parkea eta Aralar-Hirukoiztarrak hiri-parkea)

Parke moderno eta guztiz egokitua


Nafarroako Suhiltzaileen Parke Zentralak lau elementu ditu: beheko solairudun eta hiru alturatako eraikin nagusia (2.478 metro karratu); eraikin lagungarria (1.366 metro karratu), Nafarroako parke guztiei zerbitzua emango dien biltegia, non talde zehatzen (ureko erreskate-taldea, mendikoa, eta abar) materiala gordeko den; eraikin bien arteko patioa (2.084 metro); eta heliportua (4.193 metro karratu). Eraikitako azalerak, aparkalekuak batu gabe, 10.000 metro karratu baino zerbait gehiago dira.
  Eraikin nagusiak beheko solairuan eta hiru alturatan banatzen da:

  - beheko solairuan (455 metro karratukoa) parkeko kontrol-gunea, armairuak  eta lehen esku-hartzeko biltegia egongo dira. Hogei bat ibilgailu sartzeko kotxetegirako sarbidea izango du eta kanpora eta patiora ateratzeko hiru kale.

  - lehen solairuan (548 metro karratukoa) agintarien eta osasuneko langileen bulegoak egongo dira. Horrez gain, bertan kokatuko dira komunikazio-sistemak eta kontrol nagusia, ehun bat pertsonentzako prestakuntzarako eta konferentzietarako gela batez gain.

  - bigarren solairua, (871 metro karratukoa) suhiltzaileen bizitokia da, aldagelez, egongelaz eta logelez, bai parke zentralera atxikitako suhiltzaileentzat, bai udako kanpainarako kontratatuentzat. Horrez gain, altura bikoitzeko eta 70 metro karratuko gimnasioa izango du, Larrialdietarako Nafarroako Agentziako langileak forma fisiko onean egon eta entrena daitezen.

  - hirugarren solairua (604 metro karratukoa) parkeko eremu administratiboa da, zuzendarientzako eta Agentziako langile tekniko eta administratiboentzako hamahiru bulegoz.

  Parkeko eraikin lagungarriak 1.366 metro karratu eta bi altura ditu, karga-jasogailu batez lotuak. Era berean, kirol eta aisi instalazioak eta erabilera anitzetarako gelak izango ditu. 

  Eraikin bien artean 2.084 metro karratuko patioa dago hamar aparkalekuz, ibilgailuen garbiketa eta berrikuspen guneaz eta parketik ateratzeko beste aldapa batez.

  Azkenik, muinoaren goialdean, Reyno de Navarra Estadiora ematen duen aldean, ,heliportua eta 4.193 metro karratuko hangarra eraikiko dira, 514 metroko lurreratzeko eta aireratzeko pistaz, 2.475 metro karratuko aparkatzeko pistaz eta pilotuentzako eta mekanikarientzako bulegoez (1.204 metro karratu). 
Nota: en la sección de "Actualidad" de www.navarra.es se ofrece una fotografía relacionada con esta nota de prensa.

